
MALTA

QORTI KOSTITUZZJONALI

S.T.0. PRIM IMHALLEF
SILVIO CAMILLERI

ONOR. IMHALLEF
GEOFFREY VALENZIA

ONOR. IMHALLEF
GIANNINO CARUANA DEMAJO

Seduta tad-19 ta' April, 2012

Appell Civili Numru. 52/2010/1

Carmen mart Michele Lanteri
V.

Avukat Generali tar-Repubblika u I-Onor. Ministru tal-
Finanzi

[I-Qorti:
Preliminari

1. Din hi sentenza dwar zewg appelli, wiehed tar-
rikorrenti Carmen mart Michele Lanteri u I-iehor tal-intimati
Avukat Generali tar-Repubblika u tal-Onor. Ministru tal-
Finanzi, minn sentenza moghtija fl-20 ta’ Mejju, 2011 mill-

Prim’ Awla tal-Qorti Civili fil-kompetenza kostituzzjonali
taghha li filwaqt li ddikjarat li I-Artikolu 44(3)(4) tal-
Kostituzzjoni, kif kien fl-1982, wassal ghal diskriminazzjoni
fil-kkonfront tar-rikorrenti appellanti meta din izzewwget
barrani fl-1982 astjeniet milli tipprovdi ulterjorment fuq it-
talba attrici fid-dawl ta’ dak li jipprovdi I-Artikolu 47(8) tal-
istess Kostituzzjoni.

Ir-Rikors Promotorju tal-Gudizzju

2. Bir-rikors taghha tas-17 ta’ Awwissu 2010 ir-rikorrenti
appellanti talbet lill-ewwel Onorabbli Qorti (1) tiddikjara d-
decizjoni tat-Tezor datata 18 ta’ Marzu 2010 tilledi d-
drittijiet ~ fundamentali  tar-rikorrenti  billi  tpoggiha
f'sitwazzjoni diskriminatorja a tenur tal-Artikolu 46 tal-
Kostituzzjoni ta’ Malta, u |-Artikolu 14 abbinat mal-Artikolu
12 kif ukoll mal-ewwel Artikolu tal-ewwel protokoll tal-
Konvenzjoni Kapitlu 318 (recte 319) tal-ligijiet ta’ Malta u
(2) tordna I-hlas ta’ kwalunkwe ammont li altrimenti kien
ikun dowvut lir-rikorrenti nkluza pensjoni li altrimenti kien
ikun dovut li ma kienx ghat-trattament diskriminatorju fuq
imsemmi, bl-ispejjez u I-indunzjoni tal-konvenuti ghas-
subizzjoni.

3. ll-premessi fir-rikors promotorju tal-gudizzju li fughom
ir-rikorrenti appellanti bbazat it-talbiet taghha huma s-
segwenti:

“Illi hija kienet impjegata mad-Dipartiment tad-Dwana mit-
3 ta’ Lulju 1969, u kellha tirrezenja mix-xoghol taghha fis-
27 ta’ Frar 1982, u dana peress li zzewget ragel ta’
cittadinanza barranija. Skond ir-regime tal- ligijiet ta’ dak
iz-zmien qatt ma seta’ jigi kkunsidrat bhala dipendenti ta’
cittadin ta’ Malta kif kien ikun il-kaz invers u allura ma
seta’ gatt jogghod fdawn il-gzejjer jekk mhux taht il-
kundizzjoni ta’ turista. Minhabba dawn ic-cirkostanzi, ir-
rikorrenti kellha tallontana ruhha flimkien ma’ zewgha
minn dawn il-gzejjer.

“Illi fis-sena 1989, minhabba tibdiliet fil- ligijiet ta’ Malta u
senjatament fil-Kostituzzjoni, ir-rikorrenti setghet u fil-fatt
regghet irritornat fdawn il-gzejjer u impjegat ruhha fis-

servizz pubbliku ta’ Malta mill-gdid din id-darba mad-
Dipartiment tal-Edukazzjoni.”

“Ii fis-16 ta’ Frar 2010, ir-rikorrenti irciviet avviz mid-
Direttur tas-Sigurta’ So¢jali, fejn infurmaha dwar [-ammont
ta’ pensjoni li hija kellha tircievi u b’invit sabiex tappella lill-
Arbitru fkaz li r-rikorrenti ma taqgbilx mal-ammont ta’
pensjoni ffissata.

“llli I-esponenti debitament intavolat appell lill-Arbitru tas-
Sigurta’ Soc¢jali sabiex tkun ezawriet kwalunkwe tip ta’
rimedju ordinarju moghti fil- ligi. L-esponenti infurmat
ukoll lid-Dipartiment tat-Tezor li permezz ta’ ittra datata 18
ta’ Marzu, 2010, baghat jinforma lill-esponenti illi ‘ma hix
intitolata u s-somma mit-Tezor wahda minhabba li hemm
interruzzjoni fis-servizz u dan imur kontra I-Artikolu 8 tar-
Regolamenti tal-Ordinanza kif ukoll ghaliex giet impjegata
mill-gdid fis-servizz pubbliku wara |-14 ta’ Jannar 1979’.

‘i ghalhekk huwa effettivament I-esponenti giet
imcahhda mill-benefi¢¢ju socjali u/jew pensjoni minhabba
|-fatt li bhala mara li giet biex tizzewweg lil persuna li ma
hix cittadina Maltija kellha bilfors tirrezenja mix-xoghol.

“Illi ghalhekk jirrizulta diskriminazzjoni li ma hix gustifikata
minhabba sess meta komparata ma’ impjegati ohrajn fl-
istess kategorija u kundizzjoni taghha.

“Illi ghalhekk hemm ksur manifest tal-Artikolu 45 tal-
Kostituzzjoni ta’ Malta kif ukoll I-Artikolu 14 abbinat mal-
Artikolu 12 kif ukoll mal-ewwel (1) artikolu tal-ewwel
protokoll tal-Konvenzjoni Ewropea Kapitolu 319 tal- ligijiet
ta’ Malta.”

Ir-Risposta tal-Avukat Generali u tal-Ministru tal-
Finanzi

4. L-intimati appellati Avukat Generali u I-Ministru tal-
Finanzi permezz ta’ risposta tas-7 ta’ Settembru 2010
wiegbu billi talbu lil din il-Qorti tichad it-talbiet tar-rikorrenti

bl-ispejjez kontra taghha u dan ghar-ragunijiet premessi
fir-risposta taghhom.

5. L-intimati mmotivaw ir-risposta taghhom ghall-appell
tal-appellanti kif gej:

“It-talbiet rikorrenti huma nfondati fil-fatt u fid-dritt u
ghandhom jigu mi¢huda bl-ispejjez kontra r-rikorrenti;

“It-talbiet kif intavolati fir-rikors odjern geghdin jitolbu lil din
I-Onorabbli Qorti sabiex tiddikjara decizjoni mehuda mill-
esponenti, Ministru tal-Finanzi, tramite d-Dipartiment tat-
Tezor bhala leziva tad-drittijiet fundamentali tar-rikorrenti;

“L-istess decizjoni kienet ibbazata fuq ligi li kienet in
vigore dak iz-zmien u l-esponenti ged jissottomettu i
b’ebda punt, dik I|-istess ligi ma giet applikata b’'mod
diskriminatorju fil-konfront tar-rikorrenti, kif ged tippretendi
l-istess rikorrenti;

‘Minhabba fhekk, I|-esponenti jhossu li t-talbiet kif
intavolati mir-rikorrenti fir-rikors odjern huma frivoli u
vessatorji u ghandhom jigu ddikjarati bhala tali minn din I-
Onorabbli Qorti;

“‘Minghajr pregudizzju u fil-mertu, I-esponenti jissottometti
li s-sitwazzjoni li ged tillamenta minnha r-rikorrenti hija
rizultat dirett ta’ operazzjoni tal- ligi kif kienet vigenti f'dak
iz-zmien;

“Tant hu hekk illi r-rikorrenti, fuq ammissjoni taghha stess
fil-premessi fir-rikors odjern, meta fI-1989 inbidlet il- ligi, I-
istess rikorrenti setghet irritornat u fil-fatt hekk ghamlet u
impjegat ruhha fis-servizz pubbliku;

“Bir-rispett kollu, l-allegazzjoni li ged taghmel ir-rikorrenti u
cioe™’ li kien hemm xi tip ta’ diskriminazzjoni da parti tal-
esponenti, Ministru tal-Finanzi tramite d-Dipartiment tat-
Tezor, fil-konfront taghha, filwaqt li ged tigi michuda bl-
akbar gqawwa, ghandha tigi ssostanzjata billi I-istess
rikorrenti ggib provi ta’ tali diskriminazzjoni fejn persuni

f'sitwazzjoni identika bhal taghha gew ittrattati b’mod
differenti mill-esponenti;

“Jekk ir-rikorrenti tongos li taghmel dan, it-talbiet taghha
f'dan ir-rikors, mhux talli ghandhom jigu mi¢huda, izda I-
Qorti ghandha tammonixxi lill-istess rikorrenti talli ghamlet
talbiet frivoli u vessatorji fil-konfront tal-esponenti b’telf ta’
rizorsi u hin ghal kull min hu kkoncernat, inkluza dawk ta’
din I-Onorabbli Qorti;

“‘Minghajr pregudizzju, ir-rikorrenti ma tistax tippretendi li I-
ewwel ikun hemm rizenja min-naha taghha skond il- ligi u
mbaghad wara seba’ (1982 — 1989) snin, tippretendi li tali
rizenja gatt ma ezistiet bhalma donnu qed taghmel
irrikorrenti;”

6. Din il-Qorti rat I-atti kollha tal-pro¢ess quddiem |-ewwel
Qorti inkluza n-nota tal-osservazzjonijiet tar-rikorrenti
appellanti (fol 44) li ghaliha I-intimati appellati ma
ndenjawx ruhhom jirrispondu ghalkemm kellhom il-fakulta’
li jaghmlu dan.

Is-Sentenza Appellata

7. Fis-sentenza taghha appellata [-ewwel Qorti, wara li
irriproduciet il-kontenut tar-rikors promotorju tal-gudizzju u
tar-risposta fuq imsemmija tat rendikont tal-fatti tal-kawza
fil-qosor u ghamlet diversi konsiderazzjonijiet li ser jigu
hawn taht riprodotti ghall-ahjar intendiment ta’ dan |-
appell:

“F’'din il- kawza, ir-rikorrenti ged tallega diskriminazzjoni
peress li meta zzewdet fl-1982, ma’ ragel ta’ nazzjonalita’
Taljana, kellha bilfors tirrezenja mill-impjieg taghha mad-
Dipartiment tad-Dwana u tmur tghix mieghu barra minn
Malta. Meta rrizenjat hija kienet intitolata ghal somma
flus, u fil-fatt inghatat is-somma ta’ Lm2267.27,
ekwivalenti ghal €5281.33. Hi tghid illi kieku kienet ragel u
dan izzewweg mara Taljana, seta’ jibqa’ fl-impjieg u
residenti fMalta.

“Din il-Qorti tibda biex tirrimarka illi ghalkemm ir-rikorrenti,
forsi bhal diversi persuni fdik il-habta, kienet tanht I-
impressjoni li jekk tizzewweg kellha twaqqgaf I-impjieg
taghha mal-Gvern, ma jirrizultax li fil-verita’, is-sitwazzjoni
legali kienet li mara impjegata mal-Gvern li tizzewweg
bilfors trid tirrezenja. Il-pozizzjoni legali jidher li kienet li
jekk mara, Ii jkollha impjieg mal-Gvern, tirrezenja
minhabba zwieg, hija kienet tinghata somma flus (imsejha
gratifikazzjoni) li kienet tiddependi fuq is-snin ta’ servizz.
Peress li, f'dik I-epoka, ghall-habta tal-1982, ma tantx kien
hawn nisa li jkomplu jahdmu wara |i jizzewgu, u peress li
mar-rizenja taghha minn mal-Gvern hi kienet tinghata
somma flus, jidher li kienet dahlet il-prassi ta’ rizenja mill-
impjieg mal-Gvern ghax hekk kien jaqgbel li jsir. Fil-fatt, il-
ligi (Artikolu 6 tal-Ordinanza dwar il-Pensjonijiet) tipprovdi
li meta ufficjal mara li tkun ilha fis-servizz tal-Gvern ta’
Malta ghall-perjodu ta’ mhux angas minn hames snin,
tittaq kariga pensjonabbli ghaliex tkun izzewget jew ser
tkun tizzewweg, tista’ tinghatalha gratifikazzjoni. Ma kienx
hemm obb lidi li tittaq mix-xoghol maz-zwieg, tant hu hekk
li I-mara setghet tirrezenja zmien wara li tizzewweg u
xorta tkun intitolata ghall-gratifikazzjoni. L-allegazzjoni li
hi rrezenjat ghax hekk kellha taghmel peress |i zzewget
ma tirrizultax, u, sa hawn, ma jidhirx li I-ilment tar-rikorrenti
hu gustifikat.

“ll-kaz tar-rikorrenti kkomplika ruhu, pero’, ghax hi
zzewget barrani, precizament ragel ta' nazzjonalita’
Taljana, u f'dik |-epoka, dan ir-ragel, avolja zzewweg
Maltija, ma kienx jakkwista cittadinanza Maltija u langas
id-dritt i jirrisjedi b’mod permanenti fMalta. Min-naha I-
ohra, kieku ragel Malti zzewweg mara barranija, il-familja
I-gdida ma kienx ikollha problemi li tissetilja hawn Malta.

Din Is-sitwazzjoni, fil-fehma tal-Qorti, kienet
diskriminatorja b’'mod lampanti (ara bhala rifless fuq
diskriminazzjoni, il-kaz “Galea vs Chairman tal-

Kummissjoni tas-Servizz Pubbliku et”, deciza mill-Qorti
Kostituzzjonali fl-20 ta’ Frar, 1987).

“Hu veru li, biex ikun hemm diskriminazzjoni, wiehed irid
igabbel “like with like”, jigifieri trattament differenti
f'sitwazzjonijiet analogici jew simili hafna, izda, hawn, fil-

fatt, tezisti I-istess sitwazzjoni bi trattament differenti
jiddependi biss mis-sess tal-barrani. Ma giex muri xi
raguni, oggettivament gustifikabbli, li kienet tiggustifika din
id-differenza. Ir-rikorrenti zzewget ragel Taljan li, di diritto,
ma kellu ebda dritt jibga’ jahdem u jghix fMalta, waqt li
kieku ragel Malti zzewweg mara Taljana, ma kien ikun
hemm problema ta’ xejn.

‘Id-differenza fi trattament inghata lir-rikorrenti, cittadina
Maltija, sempliciment ghax hi mara. Ir-rikorrenti, darba
zzewget, kellha dritt tibni I-hajja familjari taghha ma’
zewgha, u |-fatt li dan ma setghetx taghmlu hawn Malta,
sempliciment ghax kienet mara, ghandu jitgies
diskriminatorju  bi  vjolazzjoni tal-artikolu 45 tal-
Kostituzzjoni ta’ Malta u I-artikolu 14 abbinat mal-artikolu
12 tal-Konvenzjoni ghall-Protezzjoni tad-Drittijiet tal-
Bniedem u tal-Libertajiet Fundamentali, inkorporata fil- ligi
Maltija bl-Att dwar il-Konvenzjoni Ewropea (Kap. 319 tal-
ligijiet ta’ Malta).

“ll-problema ghar-rikorrenti hi li dan |-agir sehh fI-1982
meta Zzzewget. Veru li kien fl-2010 |i garrbet il-
konsegwenza u dan meta irceviet pensjoni mnagqgsa,
pero’, dan huwa konsegwenza diretta tal-interruzzjoni fl-
impjieg taghha meta rrezenjat fI-1982. Hawnhekk mhux
kaz ta’ applikazzjoni kontinwa tal- ligijiet in kwistjoni li
geghdin allegatament iledu d-drittijiet tar-rikorrenti (kif kien
il-kkaz “Bugeja vs Avukat Generali”, deciza mill-Qorti
Kostituzzjonali fis-7 ta’ Dicembru 2009), izda ta’ fatt
diskriminatorju li sehh fmument partikolari.

“Ir-rikorrenti regghet bdiet tahdem mal-Gvern fl-1989,
pero’, peress li kellha interruzzjoni fis-servizz taghha,
mhiex intitolata ghall-pensjoni mit-Tezor, u kwindi ged
tiehu anqas fpensjoni minhabba dak li sehh fl-1982.
Kwindi |-“fatt” li wassal ghat-tnaqqis fil-pensjoni sehh fl-
1982, meta r-rikorrenti rrezenjat mill-impjieg taghha, u
skond l-artikolu 7 tal-Kap. 319 imsemmi:

“7. Ebda ksur tal-Artikoli 2 sa 18 (inkluzi) tal-Konvenzjoni
jew tal-Artikoli 1 sa 3 (inkluzi) tal-Ewwel Protokoll i jsir
gabel it-30 ta’ April 1987 jew tal-Artikoli 1 sa 4 (inkluzi) tar-

Raba’ Protokoll, I-Artikoli 1 u 2 tas-Sitt Protokoll jew tal-
Artikoli 1 sa 5 (inkluzi) tas-Seba’ Protokoll Ii jsir qabel I-1
ta’ April 2002, ma ghandu jaghti lok ghal xi azzjoni taht
lartikolu 4.”

“‘Kwindi, ikun inutili ghal din il-Qorti li toqghod tiddibatti
aktar fuq il-materja in kwantu l-aggravju hu marbut ma’
ksur tal-Konvenzjoni Ewropea, ghas-semplici raguni i |-
fatt li wassal ghall-ilment meritu ta’ din il- kawza sar qabel
it-30 ta’ April, 1987, u kwindi, ir-rikorrenti ma ghandha
ebda azzjoni (I-artikolu 4 tal-Konvenzjoni hu, fil-fatt, dak li
jaghti dritt ta’ azzjoni ghar-rimedju f'kaz ta’ allegazzjoni ta’
xi ksur ta’ xi wiehed mid-drittijiet tal-bniedem u I-libertajiet
fundamentali nkorporati fil-Konvenzjoni Ewropea).

“Fil-kaz tal-Kostituzzjoni ta’ Malta, hemm I-artikolu 47(8) li
jipprovdi dan li gej:

“(8) Meta xi dispozizzjoni ta’ ligi mahruga qabel il-gurnata
stabbilita titqies li tkun inkonsistenti ma’ xi wahda mid-
dispozizzjonijiet tal-artikoli 33 sa 45 (maghdudin) ta’ dan
Il-Kapitolu, ebda persuna ma jkollha dritt ghal kumpens
dwar xi haga maghmula skond [-awtorita’ ta’ dik id-
dispozizzjoni qabel ma kienet hekk meqjusa bhala
inkonsistenti.”

“Issa, f'dan il-kaz, kienet il-Kostituzzjoni stess i, fl-artikolu
44, tiddiskrimina bejn mara barranija |i tizzewweg ragel
cittadin Malti, u mara Maltija li tizzewweg ragel barrani
(ara artikolu 44 (3) (4) tal-Kostituzzjoni kif kien mal-
promulgazzjoni tieghu li kien igis bhala cittadin ta’ Malta
‘mara” biss ta’ cittadin Malti), u Il-artikolu 45 tal-
Kostituzzjoni — li jaghti protezzjoni minn diskriminazzjoni —
jeskludi  mill-applikazzjoni tieghu r-restrizzjonijiet i
jirrizultaw mill-applikazzjoni tal-artikolu 44(3), fost ohrajn
(ara s-subartikolu [7] tal-artikolu 45). Fi kliem iehor, id-
diskriminazzjoni fi trattament li soffriet ir-rikorrenti kien
jirrizulta  mill-applikazzjoni tal-artikolu 44 (3) (4) tal-
Kostituzzjoni kif kien dak iz-zmien, izda I-artikolu 45(7) tal-
istess Kostituzzjoni ma jqisx bhala diskriminatorju dak li
jsir ai terminu tal-Artiklu 44 (3). Dak li sehh l-1982 lir-
rikorrenti allura ma jistax jitgies diskriminatorju ghax

Pagna 8 minn 23
Qrati tal-Gustizzja



Kopja Informali ta' Sentenza

“‘protett” bl-istess Kostituzzjoni. FI-1991, din il
‘protezzjoni” tnehhiet, pero’, fit-termini tal-artikolu 47(8)
imsemmi, dan jghodd ghal quddiem, u mhux ghal dak li
sehh gabel dik is-sena.

“Din il-Qorti trid tirrileva li ghalkemm dawn ir-restrizzjonijiet
ma ¢gewx sollevati mill-intimati (u hawn din il-Qorti
tiddiplora I-mod legger ta’ kif I-intimati giesu din il- kawza),
din il-Qorti kienet fl-obbligu Ii tittrattahom, peress |i z-
zminijiet indikati m’humiex termini ta’ preskrizzjoni, izda
perjodi li jolgtu I-applikazzjoni stess tal- ligijiet invokati, u
jekk dawn il- ligijiet mhux applikabbli rationae temporis
ghall-kwistjoni, huwa dmir tal-Qorti, bhala materja ta’ ordni
pubbliku li ma tapplikahomx.

“Din il-Qorti hadet hsieb biex ma tissorprendix lill-partijiet
b’din id-decizjoni tant li talbet lill-istess partijiet jittrattaw
ukoll dawn il-kwistjonijiet. Hu ovvju li jekk parti titlob
specifikament I-applikazzjoni ta’ ligi, ifisser li skond hi, dik
il- ligi hi applikabbli ghall-kaz taghha, u jekk jirrizulta li ma
hiex, il-Qorti ma ghandha xejn aktar xtaghmel hlief Ii
tichad it-talba ghall-applikazzjoni ta’ dik il- ligi u b’hekk
tichad it-talbiet tal-promotur tal-gudizzju.

“Din il-Qorti rat il-kaz “Stoner vs Onor. Prim Ministru et”,
deciza mill-Qorti Kostituzzjonali fit-22 ta’ Frar 1996, i
kienet sabet I|i s-subinciz 4(c) tal-artikolu 44 tal-
Kostituzzjoni kien diskriminatorju, mhux konformi mal-
Kostituzzjoni ta’ Malta u bhala tali leziv tad-drittijiet
fundamentali tar-rikorrenti; dik il-Qorti, pero’, ma dahlitx fl-
applikazzjoni tal-artikolu 47(8) tal-istess Kostituzzjoni.”

8. Wara dawn il-kunsiderazzjonijiet I-ewwel Qorti
permezz tas-sentenza appellata iddecidiet il-kawza Kkif
riportat aktar 'l fug f'din is-sentenza.

L-Appell tal-Konvenuti Avukat Generali u Ministru tal-
Finanzi

9. ll-konvenuti Avukat Generali u Ministru tal-Finanzi
hassewhom aggravati bis-sentenza surriferita tal-Prim’
Awla tal-Qorti Civili tal-20 ta’ Mejju 2011 u interponew

appell minnha permezz ta’ rikors tas-6 ta’ Gunju 2011 fejn
talbu lil din il-Qorti tiddikjara nulla dik il-parti tas-sentenza
appellata fejn l-ewwel Qorti ddecidiet b’'mod li I-istess
decizjoni, kif spjegat fir-rikors tal-appell, tmur oltre t-talbiet
tar-rikorrenti.

10. Ir-raguni ewlenija li gabu 'l quddiem il-konvenuti
appellanti  in  sostenn tal-appell taghhom hija
sostanzjalment li waqt li fir-rikors promotorju tal-gudizzju r-
rikorrenti talbet lill-Qorti “tiddikjara d-decizjoni tat-Tezor
datata 18 ta’ Marzu 2010 tilledi d-drittijiet fundamentali tar-
rikorrenti billi tpoggiha f'sitwazzjoni diskriminatorja a tenur
tal-Artikolu 46 tal-Kostituzzjoni ta’ Malta u I-Artikolu 14
abbinat mal-Artikolu 12 kif ukoll mal-ewwel (1) Artikolu tal-
Ewwel Protokoll tal-Konvenzjoni Kapitlu 318 (recte Kapitlu
319) tal-ligijiet ta’ Malta” I-ewwel Oorti minflok ddecidiet li
“tiddikjara |-Artikoli 44(3)(4) tal-Kostituzzjoni, kif kien fl-
1982, wassal ghal diskriminazzjoni fil-konfront tar-
rikorrenti, meta izzewwget barrani fl-1982, tastjeni milli
tipprovdi ulterjorment fuq it-talba attri¢i fid-dawl ta’ dak li
jipprovdi I-Artikolu 47(8) tal-istess Kostituzzjoni”. II-
konvenuti appellanti hassewhom aggravati bis-sentenza
msemmija in kwantu I-ewwel Qorti ddikjarat I-imsemmija
Artikolu 44 (3) u (4) tal-Kostituzzjoni wasslu ghad-
diskriminazzjoni fil-konfront tar-rikorrenti peress li dan
imur oltre dak mitlub minnha u hija ghalhekk extra petita.
Waaqt li t-talba tar-rikorrenti fir-rikors promotorju kienet
specifikatament mmirata lejn dikjarazzjoni li d-decizjoni
partikolari ~ tat-Tezor  fil-konfront  taghha kienet
diskriminatorja skont I-artikolu 46 tal-Kostituzzjoni |-ewwel
Qorti, bla ebda riferenza ghal din it-talba tar-rikorrenti,
ghaddiet biex tiddikjara I-Artikolu 44(3) u (4) tal-
Kostituzzjoni lezivi tad-drittijiet tar-rikorrenti meta r-
rikorrenti ma talbet xejn minn dan.

Ir-Risposta tar-Rikorrenti Carmen Lanteri ghar-rikors
tal-appell tal-konvenuti

11. Ir-rikorrenti Carmen Lanteri wiegbet ghar-rikors tal-
appell tal-konvenuti Avukat Generali u Ministru tal-Finanzi
billi sostniet li I-appell intavolat minnhom kien infondat u
jista’ jitgies ukoll frivolu u vessatorju u dan ghaliex ma

hemm ebda hjiel li s-sentenza tal-ewwel Qorti kienet ultra
jew extra petita.

12. Ir-rikorrenti ssostni li |-bazi tal-kawza kostituzzjonali
huwa  d-diskriminazzjoni  bhala lezjoni  tad-dritt
fundamentali tal-bniedem u fil-Kostituzzjoni ta’ Malta dan
id-dritt huwa sancit fl-Artikolu 46 tal-istess Kostituzzjoni.
Kumbinazzjoni (sic!) u minhabba I-lanjanza tal-attri¢i
rrizulta li I-Artikolu 44(3)(4) tal-Kostituzzjoni kif kien fl-1982
kien johloq diskriminazzjoni fis-sens tal-Artikolu 46 tal-
Kostituzzjoni fil-konfront tal-attrici. B’dagshekk, skont ir-
rikorrenti, ma hemm xejn ultra petita. In kwantu ghall-
Artikolu 14 tal-Konvenzjoni abbinat mal-Artikolu 12 tal-
istess Konvenzjoni u mal-ewwel (1) Artikolu tal-Ewwel
Protokoll tal-Konvenzjoni ir-rikorrenti ssostni li jekk I-effett
tal-Artikolu 44(3)(4) tal-Kostituzzjoni kif kien fl-1982 huwa
li jivvjola l-artikolu 14 abbinat kif inghad allura tirrizulta
wkoll diskriminazzjoni skont il-Konvenzjoni u fdan kollu
ma hemm xejn li hu extra jew ultra petita. L-azzjoni kienet
tirrigwarda t-trattament diskriminatorju li sofriet ir-rikorrenti
u l-ewwel Qorti tat is-sentenza taghha a bazi tad-
diskriminazzjoni billi semmiet proprju Il-artikoli tal-ligi u
cioe’ tal-Kostituzzjoni li kienu diskriminatoriji.

13. Jekk id-Dipartiment tal-Finanzi filwaqt li segwa I-ligijiet
u r-regolamenti jinstab li adixxa b’'mod diskriminatorju jsir
irrelevanti li jinghad humiex il-ligijiet infushom il-fonti tad-
diskriminazzjopni inkella min agixxa skont dawk il-ligijiet
ghaliex fil-fatt id-diskriminazzjoni a bazi tal-Artikolu 46 tal-
Kostituzzjoni jew a bazi tal-Artikolu 14 abbinat mal-artikolu
12 kif ukoll mal-ewwel (1) Artikolu tal-Ewwel Protokoll tal-
Konvenzjoni tkun irrizultat.

L-Appell tar-Rikorrenti Carmen mart Michele Lanteri.

14. Ir-rikorrenti Carmen mart Michele Lanteri hassitha
aggravata bis-sentenza surriferita tal-Prim’ Awla tal-Qorti
Civili tal-20 ta’ Mejju 2011 u interponiet appell minnha
permezz ta’ rikors tad-9 ta’ Gunju 2011 fejn talbet li din il-
Qorti thassar u tannulla u tirrevoka s-sentenza appellata
billi tilga’ t-talbiet attri¢i bl-ispejjez taz-zewq istanzi kontra
I-konvenuti appellati.

15. L-aggravji ewlenin tal-appellanti Carmen Lanteri
jistghu jigu sintesizzati kif gej:

1. L-ewwel Qorti Zbaljat meta accettat is-
sottomissjoni tal-konvenuti i r-rikorrent ma kienetx
obbligata tirrizenja mill-impieg mal-Gvern appena
tizzewweg u ssostni li fil-fatt dan kien il-kaz. Hija ssostni li
|-prattika kienet li malli n-nisa mpjegati fi¢-Civil kienu
jizzeww@u kienu jigu mdeghla jirrizenjaw mis-servizz u
kien isir applikabbli I-Artikolu 6 tal-Ordinanza dwar il-
Pensjonijiet li skont I-appellanti jipprezumi li mara fl-impieg
tal-Gvern tirrizenja meta tizzewweg. Dan ir-rikorrenti
tiddezumih mill-fatt li l|-istess dispozizzjoni tipprovdi i
“uffi¢jal mara li tkun ilha fis-servizz tal-Gvern ta’ Malta ...
ghal perjodu ta’ mhux ingas minn hames snin, titlaq kariga
pensjonabbli, li ma tkunx ged tokkupa bi prova, ghaliex
tkun izzewwdget jew sejra tizzewweg...”. Tirreferi wkoll
ghar-regolament 17 tal-istess Regolamenti fl-istess sens u
tinsistli li ufficjal mara impjegata mal-Gvern tirrizenja mill-
impieg appena tizzewwed kienet parti min-normattiva tal-
impieg mal-Gvern. Skont ir-rikorrenti dan ifisser li r-regola
kienet li mara impjegata mal-Gvern li tigi biex tizzewweg
kienet mistennija li tirrizenja mill-impieg u I-Artikolu 6 tar-
Regolamenti |i hemm mal-Ordinanza kien jipprovdi
rimedju ghal din |-eventwalita’.

2. llli I-ewwel Qorti applikat hazin I-Artikolu 7 tal-Kap. 319
meta rrifjutat tiddibatti dwar I-aggravju tant il-Konvenzjoni
fuq il-bazi li I-fatti tal-kaz kienu jirrisalu ghal qabel it-30 ta’
April 1987 u ghalhekk ir-rikorrenti ma ghandha ebda
azzjoni. Ir-rikorrenti tghid li [-ewwel Qorti nagset milli
tiddstingwi bejn “il-fatt” u “I-ksur” u tghid li I-ksur tal-
Konvenzjoni kien gieghed isir illum ghalkemm il-fatti li
wasslu ghal dak il-ksur jirrisalu ghal gabel it-30 ta’ April
1987. Ir-rikorrenti ssostni li d-diskriminazzjoni ged issir
illum u I-pensjoni ged tithallas illum “u mhux meta gara I-
fatt diskriminatorju”.

3. Finalment I-appellanti issostni li I-ewwel Qorti zbaljat
ukoll meta applikat I-Artikolu 47(8) tal-Kostituzzjoni peress
li dan kien jipprotegi s-sitwazzjoni diskriminatorja meta

mara Maltija kienet tizzewweg ragel barrani u dik il-
protezzjoni tnehhiet bl-emenda |i saret fl-1991. Ghalhekk,
peress li skont l-appellanti d-diskriminazzjoni ged tigi
riskontrata llum b’effett ta’ regime ta’ pensjoni minnu
nnifsu diskriminatorju dik il-protezzjoni ma ghadhiex aktar
operanti ghal din id-diskriminazzjoni.

Ir-Risposta tal-Konvenuti Appellati

16. ll-konvenuti wiegbu ghar-rikors tal-appell billi sostnew
li l-appell intavolat mill-appellant mhux biss kellu jidi
michud izda kellu adirittura jigi ddikjarat frivolu wu
vessatorju waqt li t-talbiet tar-rikorrenti kellhom jigu
michuda bl-ispejjez kontra taghhom.

L-Appell tal-Konvenuti Avukat Generali u tal-Ministru
tal-Finanzi.

17. ll-konvenuti Avukat Generali u Ministru tal-Finanzi
wkoll appellaw mis-sentenza tal-ewwel Qorti tal-20 ta’
Mejju 2011.

Fatti tal-Kawza

18. |ll-fatti tal-kawza fil-qosor gia’ gew sintesizzati fis-
sentenza appellata u jinsabu wkoll riprodotti fil-parti
relevanti tal-istess sentenza migjuba aktar qabel f'din is-
sentenza u ghalhekk din il-Qorti ma tarax il-htiega li hawn
terga’ tirripetinom.

Konsiderazzjonijiet ta’ din il-Qorti

L-appell tar-rikorrenti Carmen Lanteri

Preliminari

19. Din il-Qorti ser tikkunsidra |-ewwel [-appell tar-
rikorrenti Carmen mart Michele Lanteri peress li I-ezitu
tieghu jista’ jin¢idi fuq il-kunsiderazzjonijiet li trid taghmel
din il-Qorti dwar l-appell tal-Avukat Generali u Ministru tal-
Finanzi.

L-ewwel aggravju

20. Fl-ewwel aggravju taghha ir-rikorrenti appellanti
Carmen mart Michele Lanteri tirritieni li I-ewwel Qorti
kienet zbaljata meta accettat is-sottomissjoni tal-konvenuti
li r-rikorrenti ma kienetx obbligata tirrizenja mill-impieg
mal-Gvern appena tizzewweg.

21. Ir-rikorrenti ssostni li I-prattika kienet Ii malli n-nisa
mpjegati fic-Civil kienu jizzewwgu kienu jigu mgeghla
jirrizenjaw mis-servizz. Spettava lir-rikorrenti li tipprova
din l-allegazzjoni izda I-prova necessarja ma saritx.
Setghet kienet, kif anki kkoncediet I-ewwel Qorti, li |-
prattika dak iz-zmien kienet li I-impjegati mal-Gvern i
jizzewwgu kienu bhala fatt jirrizenjaw. lzda li huma kienu
jigu mgieghla jirrizenjaw hi haga ghal kollox differenti u ta’
dan ma ngiebet ebda prova. Ir-rikorrenti tipprova
tiddezumi din il-prova minn dak li jipprovdi I-Artikolu 6 tal-
Ordinanza dwar il-Pensjonijiet (recte, r-regolament 6 tar-
Regolamenti fl-iskeda mal-Ordinanza dwar il-Pensjonijiet).
|zda, biex legittimament tkun tista’ ssir I-inferenza li r-
rikorrenti ged tistieden lill-Qorti biex taghmel, il-kliem tar-
regolament 6 msemmi jrid ikun tali li inekwivokament
iwasslu ghal dik I-inferenza. Dan izda ma hux il-kaz.

22. Ir-regolament 6 imsemmi jipprovdi kif gej:

“‘Meta ufficjal mara i tkun ilha fis-servizz tal-Gvern ta’
Malta, sew f'kariga pensjonabbli sew le, ghal perijodu ta’
mhux ingas minn hames snin, titlaq kariga pensjonabbili, li
ma tkunx ged tokkupa bi prova, ghaliex tkun izzewget jew
tkun sejra tizzewweg, tista’ tinghatalha gratifikazzjoni ta’
mhux izjed minn wahda minn tnax tal-hlas pensjonabbli ta’
xahar ghal kull xahar shih ta’ servizz jew inkella hlas
pensjonabbli ta’ sena, liema jkun l-angas, wara li hija fi
zmien sitt xhur mid-data li titlag mis-servizz jew fkull
zmien itwal li |-President ta’ Malta jista’ jaghti fxi kaz
partikolari, tipprodu¢i prova sodisfacenti taz-zwieg
taghha.”

23. Ma hemm xejn fir-regolament imsemmi li b’xi mod
jikkostringi lil mara Ii tizzewweg biex tirrizenja mill-impieg

taghha mal-Gvern. Dak li jipprovdi I-istess regolament hu
biss li fl-eventwalita~ |i mara impjegata mal-Gvern
tizzewweg din tkun tista’ tinghatalha gratifikazzjoni kif
hemm mahsub. Ir-regolament 17 tal-istess regolamenti, li
ghalih ukoll saret riferenza mir-rikorrenti appellanti, huwa

fl-istess sens. Jista’ jizdied ukoll li I-Artikolu 7(2) tal-
Ordinanza dwar Pensjonijiet hu wkoll fl-istess sens u
jipprovdi li:

“Gratifikazzjoni skont id-disposizzjonijiet ta’ din |-
Ordinanza tista’ tinghata lil uffi¢jal mara li tittaq mis-servizz
ghaliex tkun izzewwget jew tkun sejra tizzewweg,
ghalkemm hija ma jkollhiex dritt xort'ohra skont dan I-
artikolu ghall-ghoti ta’ xi pensjoni, gratifikazzjoni jew
allowance ohra.”

Id-disposizzjonijiet kollha relevanti, ghalhekk, jipprevedu
xjista’ jsir jekk tavvera ruhha certu eventwalita’ izda ma
hemm xejn fihom li tipprovdili dik |-eventwalita’ hi wahda
mandatorja.

24. Mil-ligi applikabbli, ghalhekk, certament ma jirrizultax
li r-rikorrenti appellanti kienet legalment obbligata Ii
tirrizenja mill-impieg taghha mal-Gvern appena zzewwdet.

25. Anqas jista’ jinghad li gie ppruvat li b’xi mod iehor
imputabbli lill-Istat ir-rikorrenti appellanti kienet giet
obbligata tirrizenja mill-impieg taghha. Mill-ftit provi li gew
prodotti I-izjed li jista’ jinghad li gie ppruvat, jekk jista’
jinghad li gie pruvat xi haga f'dan ir-rigward, hu li fiz-zmien
relevanti jidher li I-prattika kienet li n-nisa mal-Gvern i
jizzewwgu kienu wkoll jirrizenjaw mill-impieg taghhom. Ir-
raguni ghala kien jigri dan ma jirrizultax. Kienetx ghaliex
dak iz-zmien ma kienx socjalment accettabbli li mara
tibga’ fl-impieg wara li tizzewwed u dan sabiex tiehu hsieb
iI-familja, kienetx tirrizenja sabiex tkun tista’ tiehu |-
“gratifikazzjoni” minghand il-Gvern, jew kienetx ghaliex I-
impressjoni kienet li hekk kien jistenna minnha I-Gvern
xejn ma gie ppruvat. ll-fatt hu li d-dispozizzjonijiet legali
applikati fil-konfront tar-rikorrenti appellanti ghadhom
vigenti llum u ¢ertament llum hadd ma jippretendi li a bazi
ta’ dawk id-dispozizzjonijiet hemm xi obbligu da parti ta’
mara fl-impieg li tizzewweg li tirrizenja mill-impieg taghha

mal-Gvern. Angas ma ngiebet ebda prova li fiz-zmien
relevanti kien hemm xi regola amministrattiva jew
xort'ohra li kienet tobbliga lill-impjegati nisa li jizzewwgu i
jirrizenjaw mill-impieg taghhom.

26. Ghalhekk dan I-aggravju tar-rikorrenti appellanti
gieghed jigi respint.

It-tieni aggravju

27. It-tieni aggravju tar-rikorrenti appellanti hu fis-sens li |-
ewwel Qorti applikat hazin I-Artikolu 7 Kap. 319 ghaliex
ma ddistingwietx meta gara “I-fatt” minn meta gara “l-ksur”
u ssostni li ghalkemm “il-fatt” li ta’ lok ghall-ksur gara
gabel [-1987 “il-ksur” konsegwenzjali gara wara t-30 ta’
April 1987 ghaliex id-diskriminazzjoni ged issir illum u I-
pensjoni ged tithallas illum “u mhux meta gara [-fatt
diskriminatorju”.

28. F’dan l-aggravju din il-Qorti tirriskontra ftit konfuzjoni
fil-hsieb tar-rikorrenti appellanti. ld-distinzjoni li tipprova
taghmel ir-rikorrenti bejn “il-fatt” u “lI-ksur” hi mhux biss
artifi¢juza izda addirittura irreali u inezistenti. Kull ksur jew
vjolazzjoni ta’ xi dritt fondamentali isir permezz ta’ xi fatt
attribwibbli lill-awtorita™ pubblika. IlI-ksur hu kostitwit mill-
fatt u |-fatt jikkostitwixxi I-ksur.

29. Hu necessarju, ghalhekk, li din il-Qorti tfakkar x’kienu
s-sottomissjonijiet u pretensjonijiet tar-rikorrenti Carmen
Lanteri fir-rikors promotorju tal-gudizzju. Fir-rikors taghha
Carmen Lanteri ppremettiet i

‘L-esponenti debitament intavolat appell lill-Arbitru tas-
Sigurta’ Socjali sabiex tkun ezawriet kwalunwe tip ta’
rimedju ordinarju moghti fil-ligi. L-esponenti infurmat ukoll
lid-Dipartiment tat-Tezor li permezz ta’ ittra datata 18 ta’
Marzu, 2010, baghat jinforma lill-esponenti illi ‘ma hix
intitolata u s-somma mit-Tezor wahda minhabba li hemm
interruzzjoni fis-servizz u dan imur kontra I-Artikolu 8 tar-
Regolamenti tal-Ordinanza kif ukoll ghaliex giet impjegata
mil-gdid fis-servizz pubbliku wara I-14 ta’Jannar 1979’;

[lli ghalhekk huwa effettivament |-esponenti giet imcahhda
mill-benefi¢cju soéjali u/jew pensjoni minhabba I-fatt li
bhala mara |i giet biex tizzewweg lil persuna li ma hix
cittadina Maltija kellha bilfors tirrizenja mix-xoghol”.
(sottolinear tal-Qorti)

30. Wara |i ppremettiet dan, imbaghad, ir-rikorrenti
ghaddiet biex talbet lill-Qorti:

“Tiddikjara d-decizjoni tat-Tezor datata 18 ta’ Marzu 2010,
tilledi d-drittijiet fundamentali tar-rikorrenti billi ipoggiha
f'sitwazzjoni diskriminatorja a tenur tal-Artikolu 46 tal-
Kostituzzjoni ta’ Malta, u I-Artikolu 14 abbinat mal-Artikolu
12 kif ukoll mal-ewwel Artikolu tal-ewwel protokoll tal-
Konvenzjoni Kapitolu 318 tal-ligijiet ta’ Malta.” (sottolinear
tal-Qorti)

31. Ghalhekk, il-fatt diskriminatorju li skont ir-rikorrenti
jikkostitwixxi |-vjolazzjoni tal-Konvenzjoni hija d-decizjoni
tat-Tezor tat-18 ta’ Marzu 2010 |i permezz taghha giet
im¢ahhda mill-benefic¢ju soéjali u/jew pensjoni u sabiex
jigi determinat il-kompetenza tal-Qorti ratione temporis il-
Qorti trid tistrieh fuq iz-zmien tal-fatt vjolattiv tal-
Kostituzzjoni jew tal-Konvenzjoni kif allegat fir-rikors

promotorju tal-gudizzju sudgett ghall-provi li jsiru
guddiemha.
32. ll-fatt vjolattiv tal-Konvenzjoni kif allegat u pruvat

quddiem din il-Qorti, u cioe  “d-decizjoni tat-Tezor”
inghatat fit-18 ta’ Marzu 2010 u c¢ioe™ avvera ruhu wara |-
20 ta’ April 1987. Ghalhekk azzjoni taht I-Artikolu 4 tal-
Kap. 319 tal-ligijiet ta’ Malta dwar dak il-fatt allegatament
in vjolazzjoni tal-Konvenzjoni ma hix prekluza bl-Artikolu 7
tal-istess Kap. I¢-Cirkostanzi li pprecedew “id-decizjoni
tat-Tezor” ma humiex jingiebu ’'I quddiem mir-rikorrenti
bhala li jikkostitwixxu I-vjolazzjoni allegata minnu izda
bhala I-motiv ghaliex ir-rikorrenti tirritjeni li “d-decizjoni tat-
Tezor datata 18 ta’ Marzu 2010 tilledi d-drittijiet
fundamantali tar-rikorrenti”.

33. Ghalhekk, dan l-aggravju, ghar-ragunijiet premessi —
u mhux ghal kollox ghar-ragunijiet moghtija mir-rikorrenti —
gieghed jintlaga’ u din il-Qorti sejra issa, ghalhekk,

tikkunsidra fil-mertu t-talbiet tar-rikorrent in kwantu
jirigwardaw |-allegata vjolazzjoni I-Artikolu 14 abbinat
mal-Artikolu 12 kif ukoll mal-ewwel Artikolu tal-ewwel
protokoll tal-Konvenzjoni Kapitolu 319 tal-ligijiet ta’ Malta.

34. Ir-rikorrenti tghid li d-decizjoni tat-Tezor datata 18 ta’
Marzu 2010 tilledi d-drittijiet fundamentali taghha a tenur
tal-Artikolu 46 tal-Kostituzzjoni ta’ Malta, u I|-Artikolu 14
abbinat mal-Artikolu 12 kif ukoll mal-ewwel Artikolu tal-
ewwel protokoll tal-Konvenzjoni Kapitolu 318 [recte 319]
tal-ligijiet ta’ Malta. Fl-aggravi taghha fl-appell ir-rikorrenti
ma tispjegax ir-ragunijiet ghal dan izda fir-rikors
promotorju taghha tispjega li I-vjolazzjoni grat “minhabba
|-fatt li bhala mara li giet biex tizzewweg lil persuna li ma
hix ¢ittadina Maltija kellha bilfors tirrizenja mix-xoghol”.

35. Din il-Qorti fil-kunsiderazzjonijiet taghha dwar |-ewwel
aggravju tar-rikorrenti gia’ sabet li ma giex pruvat li r-
rikorrenti “bhala mara li Jiet biex tizzewweg lil persuna li
ma hix ¢ittadina Maltija kellha bilfors tirrizenja mix-xoghol”.
Ghalhekk ma gietx pruvata r-raguni migjuba ’l quddiem
mir-rikorrenti tal-allegata diskriminazzjoni sottostanti d-
decizjoni impunjata tat-Tezor datata 18 ta’ Marzu 2010 fuq
msemmija.

36. Barra minn hekk, anqgas gie pruvat li fid-decizjoni
hawn impunjata mir-rikorrenti tat-18 ta’ Marzu 2010 it-
Tezor ta lir-rikorrenti xi trattament divers milli kien jaghti lil
kwalunkwe persuna fil-pozizzjoni taghha. Il-bazi tad-
decizjoni tat-Tezor kienet I-interruzzjoni tas-servizz taghha
mal-Gvern u |-fatt li meta regghet lura mal-Gvern dan kien
wara |-14 ta’ Jannar 1979. Ma giex muri li xi persuna jew
persuni ohra li kellhom s-servizz mal-Gvern interrott bhal
ma kellha r-rikorrenti u fl-istess cirkostanzi taghha u i
dahlu lura fis-servizz tal-Gvern wara |-14 ta’ Jannar 1979
inghataw il-pensjoni jew benefic¢ju li gew michuda lir-
rikorrenti.

37. Ghalhekk ma gietx pruvata l-allegata diskriminazzjoni
bid-decizjoni impunjata tat-Tezor datata 18 ta’ Marzu 2010
fug msemmija bi ksur tal-Artikolu 14 abbinat mal-Artikolu
12 tal-Konvenzjoni anki kieku I-fatt allegat kien b’xi mod

jin¢idi fuq id-dritt sancit bl-Artikolu 12 imsemmi li ma
jirrizultax li hu I-kaz. Ma hemm xejn fdak allegat mir-
rikorrenti, wisq anqas f'dak ippruvat minnha, li juri Ii r-
rikorrenti giet privata mid-dritt taghha li tizzewweg u i
jkollha familja skont il-ligijiet ta’ Malta li jirregolaw I-
ezercizzju ta’ dak id-dritt. Di fatti r-rikorrenti zzewget
Malta skont il-ligijiet ta’ Malta.

38. Essenzjalment |-istess konsiderazzjonijiet japplikaw
fir-rigward tal-allegata diskriminazzjoni msejjsa fuq |-
Artikolu 14 abbinat mal-Artikolu 1 tal-Ewwel Protokoll tal-
Kovenzjoni ghaliex kif inghad dak li r-rikorrenti geghdha
titlob hu li “d-decizjoni tat-Tezor datata 18 ta’ Marzu 2010”
tigi dikjarata i tilledi d-drittijiet fundamentali taghha
msemmija mentri kif gia’ spjegat ma gie pruvat b’ebda
mod li meta l-awtoritajiet hadu dik id-decizjoni hija nghatat
xi trattament divers milli kienet tinghata lil kwalunkwe
persuna fil-pozizzjoni taghha.

39. Ghaldagstant, fil-mertu, ma jirrizultax li d-decizjoni tat-
Tezor tat-18 ta’ Marzu 2010 tilledi d-drittijiet tar-rikorrenti
sanciti bl-Artikolu 14 abbinat mal-Artikolu 12 u, jew, mal-
ewwel (1) Artikolu tal-Ewwel Protokoll tal-Konvenzjoni fl-
Ewwel Skeda tal-Kapitlu 319 tal-ligijiet ta’ Malta.

It-tielet aggravju

40. It-tielet aggravju hu fis-sens li I-ewwel Qorti zbaljat
ukoll meta applikat I-Artikolu 47(8) tal-Kostituzzjoni peress
li dan kien jipprotegi s-sitwazzjoni diskriminatorja meta
mara Maltija kienet tizzewweg ragel barrani u peress li dik
il-protezzjoni tnehhiet fl-1991 dik il-protezzjoni ma kinitx
aktar operattiva fir-rigward tad-diskriminazzjoni i
allegatament sofriet ir-rikorrenti peress i dik id-
diskriminazzjoni, skont ir-rikorrenti, qed tigi riskontrata
llum Db’effett ta’ regime ta’ pensjoni minnu nnifsu
diskriminatorju.

41. 1l-Qorti taghmel riferenza ghall-konsiderzzjonijiet
taghha rigward it-tieni aggravju fejn gia™ stabbiliet li dak li
geghdha titlob ir-rikorrenti hu li tigi dikjarata leziva tad-
drittijiet fundamentali taghha d-decizjoni tat-Tezor tat-18

ta’ Marzu 2010. II-Qorti ma hix tintalab tiddikjara li xi
disposizzjoni _ta’ ligi manhruga qabel il-gurnata stabbilita
titgies li tkun inkonsistenti ma’ wahda mid-disposizzjonijiet
tal-Artikoli 33 sa 45 (maghdudin) tal-Kostituzzjoni Kkif
postulat fis-subartikolu (8) tal-artikolu 47 tal-Kostituzzjoni
u ghalhekk dak is-subartikolu, kuntarjament ghal dak
ritenut mill-ewwel Qorti, ma jaghmilx ghall-vjolazzjoni
allegata mir-rikorrenti.

42. lzda, anki kieku I-vjolazzjoni allegata kienet |-
inkonsistenza tal-Artikolu 44(3)(4) tal-Kostituzzjoni kif kien
fl-1982 ma’ xi wahda mid-dispozizzjonijiet tal-Artikoli 33 sa
45 tal-Kostituzzjoni xorta wahda I-artikolu 47(8) tal-
Kostituzzjoni ma kienx ikun applikabbli. Dan ghaliex skont
I-Artikolu 124 tal-Kostituzzjoni “il-gurnata stabbilita” tfisser
iI-21 ta’ Settembru 1964. Ghalhekk I|-Artikolu 44(3) u (4)
tal-Kostituzzjoni kif kienu fl-1982 ma kienux ghadhom
inhargu gabel il-gurnata stabbilita ghaliex inhargu fil-
gurnata stabbilita tenut kont tal-fatt li I-Kostituzzjoni saret
parti mil-ligijiet ta’ Malta proprju fil-21 ta’ Settembru 1964.
Ghalhekk I-Artikolu 47(8) tal-Kostituzzjoni xorta ma kienx
jaghmel ghall-kaz ghaliex din il-Qorti ma kienetx tkun ged
tintalab tiddikjara li xi disposizzjoni ta’ ligi mahruga gabel
il-gurnata stabbilita titqies li tkun inkonsistenti kif inghad.

43. Ghaldagstant, ghalkemm mhux ghal kollox ghar-
ragunijiet moghtija mir-rikorrenti, dan Il-aggravju tar-
rikorrenti ser jigi milqugh u |-Qorti sejra issa ghalhekk
taghmel il-konsiderazzjonijiet taghha fil-mertu tal-
allegazzjoni li d-decizjoni tat-Tezor tat-18 ta’ Marzu 2010
tilledi d-drittijiet fundamentali tar-rikorrenti a tenur tal-
Artikolu 46 tal-Kostituzzjoni ta’ Malta u b’hekk, wara I-
konsiderazzjonijiet taghha dwar it-tieni aggravju, tkun
irrikonsidrat il-mertu  kollu tar-rikors promotorju tal-
gudizzju.

44. Minhabba certu tahwid fin-numri tal-artikoli tal-
Kostituzzjoni c¢itati mir-rikorrenti fir-rikors promotorju in
sostenn tal-allegata vjolazzjoni tal-Kostituzzjoni ma hux
car Xxezatt qeghdha tippretendi r-rikorrenti fir-rikors
taghha. Naturalment ir-rikorrenti ma tistax tbiddel u tvarja
dak pretiz fir-rikors promotorju tal-gudizzju billi tfittex |i

tisposta dak pretiz fir-fl-istess rikors billi taggusta u tfassal
kif jidhrilha s-sottomissjonijiet taghha fin-noti tal-
osservazzjonijiet taghha jew fl-atti |-ohra tal-process
sabiex tilga’ ghall-oggezzjonijiet li tigi konfrontata bihom
fil-kkors tal-pro¢eduri minghajr ma tal-angas titlob u
tinghatha korrezzjoni fir-rikors promotorju tal-gudizzju.

45. Fir-rikors promotorju tal-gudizzju r-rikorrenti tallega
“ksur manifest tal-Artikolu 46 tal-Kostituzzjoni ta’ Malta”.
Ma tallega ebda ksur ta’ xi artikolu iehor tal-Kostituzzjoni.
L-Artikolu 46 tal-Kostituzzjoni ma jhares ebda dritt
sostantiv tal-individwu u wisq angas xi dritt kontra
diskriminazzjoni. Jipprovdi biss ghal dispozizzjonijiet ta’
natura proc¢edurali.

46. L-artikolu tal-Kostituzzjoni li specifikatament jittratta
minn diskriminazzjoni hu I-Artikolu 45 u din il-Qorti,
ghalkemm tiddeplora din it-tip ta’ leggerezza manifestata
fil-fatt miz-zewq partijiet in kawza ghal diversi ragunijiet li
din il-Qorti ma jidhrilhix Ii hu I-kaz li togghod tissottolinea,
sejra tikkunsidra r-riferenza ghall-Artikolu 46 bhala
riferenza ghall-Artikolu 45 tal-Kostituzzjoni.

47. Gia' gie stabbilit li I-fatt vjolattiv tal-Kostituzzjoni kif
migjub fir-rikors imsemmi hu “d-decizjoni tat-Tezor datata
18 ta’ Marzu 2010”. Ma rrizultax li b’'dik id-decizjoni r-
rikorrenti inghatat xi trattament divers minn dak i kienet
tinghatha kwalunkwe persuna ohra fl-istess cirkostanzi
tar-rikorrenti  fiz-zmien meta inghatat id-decizjoni tat-
Tezor. Ghalhekk ma gietx ippruvata li saret xi
diskriminazzjoni mar-rikorrenti b’'dik id-dec¢izjoni. A skans
ta’ ripetizzjoni din il-Qorti taghmel ukoll riferenza ghall-
konsiderazzjonijiet |-ohra taghha dwar it-tieni aggravju
rigward |-element tal-allegata diskriminazzjoni.

48. Ghalhekk ma jirrizultax li d-decizjoni tat-Tezor datata
18 ta’ Marzu 2010 tilledi d-dritt fundamentali tar-rikorrenti
sancit bl-Artikolu 45 tal-Kostituzzjoni.

L-appell tal-Avukat Generali u Ministru tal-Finanzi

49. lI-Qorti ser issa tikkunsidra |-appell tal-konvenuti
Avukat Generali u Ministru tal-Finanzi li jsostnu li meta I-
ewwel Qorti ddikjarat li I-Artikolu 44(3)(4) tal-Kostituzzjoni
kif kien fl-1982, wassal ghal diskriminazzjoni fil-konfront
tar-rikorrenti Carmen mart Michele Lanteri meta din
izzewwget barrani fl-1982 dik il-Qorti marret ’l hinn minn
dak mitlub lilha u ghalhekk dik il-parti tas-sentenza hi nulla
in kwantu extra petita.

50. Jibda biex jinghad li meta tigi adita fil-kompetenza
kostituzzjonali taghha din il-Qorti ghandha diskrezzjoni
hafna akbar milli ghandhom il-Qrati fmaterja ordinarja
civili jew kummercjali u anzi gie ritenut li fejn si tratta ta’
allegazzjoni ta’ vjolazzjoni li ser tigri fil-futur din il-Qorti fil-
kazijiet kongruwi ghandha addirittura |-obbligu li biex
taghti rimedju effigjenti tmur extra petita’. Fir-rimedii |i
setghet taghti, I-ewwel Qorti ma kinitx vinkolata bit-talbiet
tar-rikorrenti fir-rikors promotorju. Ghalhekk |-aggravju tal-
konvenuti appellanti kif migjub ‘il quddiem minnhom ma
hux ghal kollox ben fondat. Jibga’ I-fatt, izda, li din il-Qorti
ma sabitx li d-decizjoni tat-Tezor tat-18 ta’ Marzu 2010
kienet tilledi d-drittijiet fundamentali tar-rikorrenti Carmen
mart Michele Lanteri kif minnha allegat fir-rikors
promotorju taghha, u din il-Qorti wkoll, ghalkemm ghal
ragunijiet differenti minn dawk tal-ewwel Qorti, ma sabet
ebda tali vjolazzjoni. Fin-nuqqas ta’ sejbien tal-vjolazzjoni
allegata ma hu dovut lir-rikorrenti Carmen mart Michele
Lanteri ebda rimedju u ghalhekk I-appell tal-Avukat
Generali u Ministru tal-Finanzi ser jigi milqugh, ghalkemm
mhux necessarjament ghall-istess ragunijiet moghtija mill-
istess appellanti msemmija.

Decide

Ghall-motivi premessi il-Qorti tiddisponi mill-appell tar-
rikorrenti Carmen mart Michele Lanteri u minn dak tal-
intimati Avukat Generali u I-Onorevoli Ministru tal-Finanzi
billi thassar is-sentenza appellata u tichad it-talbiet tar-
rikorrenti Carmen mart Michele Lanteri fil-mertu.

! Ara Qorti Kostituzzjonali, 11-Pulizija v. Carmelo sive Charles Ellul Sullivan et., 24 ta’
Jannar 1991

Fic-Cirkostanzi tal-kaz l-ispejjez taz-zewq istanzi jibqghu
bla taxxa bejn il-partijiet.

< Sentenza Finali >

